
VELJARAKANNING

Meira er at lesa um valið 
á síðunum 14 og 15 í 
Vikuskifisblaðnum, har 
Jóannes Hansen, valser­
frøðingur, hugleiðir um, at 

Kaj Leo Johannesen, løg­
maður, hevur møguleika 
at skriva søgu. Hann 
kann sum tann fyrsti løg­
maðurin nakrantíð vinna 

flokkinum framgongd og 
størri umboðan á tingi. 
Tað er ikki hent síðani vit 
fingu landsstýri og heima­
stýrislóg í 1948.

Meira um valið 
í Vikuskiftinum

Hans Pauli Strøm
John Johannessen

Javnaðarflokkurin stendur 
til stóra útskifting. Av teim­
um trimum á listanum, sum 
vórðu vald seianst og sum 
stilla uppaftur, er tað bara 
Gerhard Lognberg, sum 
stendur til afturval. Aksel 
Johannesen stendur til at 
verða fyrstvaldur á listanum. 
Eyðgunn Samuelsen, sum 
situr sum varafólk á tingi, 
stendur til at verða vald - 
saman við Kristini Michelsen, 
borgarstjóra á Tvøroyri, 
Rigmor Dam og Henriki Old, 
fyrrverandi tingmanni.

Her er at leggja til merkis, 
at landsstýrisfólkini Helena 

Dam á Neystabø og John 
Johannessen ikki standa 
til afturval saman við Hans 
Paula Strøm, fyrrverandi 
landsstýrismanni.

Sjálvstýrisflokkurin
1. Kári P. Højgaard

Ikki afturvald:
Kári á Rógvi

Nógv hevur verið gitt um 
lagnuna hjá Sjálvstýris­
flokkinum. Men sambært 
kanningini stendur Kári 
P. Højgaard til afturval. 
Her hevur verið gitt, um 
Kristianna Winther Poulsen, 
sum gjørdist toppskorari á 
fólkatingsvalinum, ella eitt 

nú Jógvan Skorheim, vara­
borgarstjóri í Klaksvík, fóru 
at hava ein møguleika.

Sambært kanningini verð­
ur floksformaðurin, Kári á 
Rógvi, ikki afturvaldur.

Tjóðveldisflokkurin
1. Høgni Hoydal
2. Sirið Stenberg
3. Gunnvør Balle
4. Bjørt Samuelsen
5. Annita á Fríðriksmørk
6. Páll á Reynatúgvu/
Óluvá Klettskarð/
Kristina Háfoss

Ikki afturvald:
Bergtóra Høgnadóttir
Heini O. Heinesen

Tjóðveldisflokkurin stendur 
til at missa tveir tingsessir. 
Sosialurin skrivaði í einum 
priki á síðu 2 nú um dagarnar, 
at Høgni Hoydal fór at sita 
sum einsamallur hani  millum 
seks konufólk í tingbólkinum 
hjá Tjóðveldinum. Sambært 
veljarakanningini er hetta 
ikki av leið. Høgni Hoydal 
verður valdur á fyrsta 
plássi. Fýra kvinnur verða 
valdar á næstu plássunum, 
meðan Páll á Reynatúgvu, 
Óluvá Klettskarð og Kristina 
Háfoss kappast um síðsta og 
sætta plássið.

Miðflokkurin
1. Jenis av Rana
2. Mia av Kák Joensen/
Karsten Hansen

Ikki afturvald:
Bill Justinussen 
(Karsten Hansen?)

Miðflokkurin stendur til 
at missa ein tingsess. Jenis 
av Rana verður sambært 
kanningini afturvaldur – 
hesaferð á fyrsta plássi. Á 
valinum í 2008 varð hann 
valdur á triðja plássi aftan 
fyri Karsten Hansen og 
Bill Justinussen. Hin sessis 
skulu Mia av Kák Joensen 
og Karsten Hansen sambært 
kanningini kappast um.

Framsókn
1. Poul Michelsen
2. Tróndur Djurhuus/
Sámal Petur í Grund/
Hanna Jensen

Floksformaðurin Poul 
Michelsen verður sambært 
kanningini valdur á fyrsta 
plássi. Hin sessin skulu tey 
trý, Tróndur Djurhuus, Sámal 
Petur í Grund og Hanna 
Jensen kappast um.

eirikur@sosialurin.fo

Beint undan løgtingsval­
inum í 2008 gjørdi Fynd 
eina veljarakanning fyri 
Sosialin. Her var eisini 
spurt upp á persónar, og 
Sosialurin mannaði eisini 
nýggja løgtingið sambært 
kanningini í blaðnum 11. 
januar – átta dagar fyri 
valið.

Og kanningin rakti 
rættiliga væl, tí 30 av teim­
um 33, sum komu á forsíða 
hendan dagin, vórðu vald 
– ella fingu fast sæti sum 
eykafólk – eftir valið.

Í hesi kanningini vórðu 
2.069 fólk spurd. Tað 

gevur kanska eitt greiðari 
grundarlag, tá spurt verð­
ur um persónar, enn tey 
594, sum eru spurd í hesi 
kanningini.

Raktu plett seinast

Veljarakanningar 2010-2011


